
JISC электронды кітаптар Обсерваториясы жобасына сәйкес сауалнама 
нәтижелерінде электронды оқулықтардың жетістіктері туралы айтылады. Бұл 
зерттеудің мақсаты - электрондық кітаптардың кітапханаға сатылуына және 
таратылуына әсерін өлшеу. Электрондық оқулықтардың артықшылығы 
Интернеттегі ақпараттардың қол жетімділігі және кітапханаларда кейбір 
баспа әдебиеттерінің болмауы[1]. 

Жоғары оқу орындарында  жыл сайын оқулықтар саны және оған 
шығатын шығын үнемі өсуде. Оқытушылар оқу курстарын, тапсырмаларды 
және бағалау құралдарын тағайындаудың шығармашылық жолдарын 
зерттейді. Жоғарғы оқу орындары ландшафттарын қайта ұйымдастыру 
ақпараттық технологиялардың кең инфрақұрылымын қолдайтын оқыту мен 
оқытудың жаңа және инновациялық әдістерін қабылдады. Көптеген АҚШ-
ның ғалымдары  цифрлық оқулықтарды әзірлеу және дамытумен айналысады 
[2]. Қазіргі кезеңде ақпараттық технологиялардың дамуына байланысты 
электронды оқулықтарға сұраныс өсіп келеді. Жыл басынан бері электронды 
кітапты сатып алу Қазақстандағы қағаз тапсырыстарға қарағанда 8,4 есе көп 
болған. Қазақстандық пайдаланушылар электронды кітаптарды қағаздан да 
белсенді түрде сатып алған. Бұл тұжырымға Yandex.Money сарапшылары 
Қазақстан тұрғындарының онлайн кітап дүкендерінде сатып алған төлемдер 
арқылы анықтаған. 

Студенттер кез-келген сабақта көлемі өте ауқымды ақпараттарды 
қабылдайды. Сондықтан студенттер жұмыс жасауда мультимедиялық 
кешендер, ғаламтор ресурстарын кеңінен қолданады. Қазіргі заманда 
электрондық оқулықтарды пайдалану өте тиімді. Электрондық оқулықтар 
уақытты үнемдеуге септігін тигізеді.  

Электрондық оқулықтардың бірқатар артықшылықтары бар: 

· көрнекілік (бұл маңызды оқыту принципіиллюстрация,  зертханалық 
жұмыстар жүргізу мен зерттелетін процестердіинтерактивті модельдеуде 
жүзеге асырылылады); 

· мультимедиялық (оқу материалы кешенді түрде беріледі, мысалы, 
термин немесе сөзді тыңдауға  және  оқуға болады); 

·  интерактивті;  



· гипермәтінділік; ыңғайлы навигация;  
· пайдаланушыға ыңғайлы интерфейс;  
· online и offline режимде  жұмыс істеу мүмкіндігі;  
· шрифт өлшемін және суреттерді реттеу мүмкіндігі; жазбаларды 

жасау мүмкіндігі, белгілер жасау. 
Электрондық оқулықтарды жасаудың бір түрі - Autoplay Media 

Studio бағдарламасы. Бұл бағдарлама арқылы электрондық оқулықтар жеңіл, 
тез жасалады. Autoplay Media Studio –бұл дискінің автоматты түрде 
жүктелуін жасайтын бағдарлама. Бұл бағдарлама арқылы электронды 
оқулықтар, CD/DVD визиткалар, презентациялар, қүрделі емес ойындар, 
электрондық фотоальбомдар, жеңіл қарап шығуға болатын видеофайлдар 
жинағын, қарапайым аудио және видео плеерлер, шағын тауарлар  катологын 
жасауға болады. AutoPlay Media Studio бағдарламасында көптеген дайын 
шаблондар кездеседі. Сонымен қатар жоба музыка, бейне, flash-анимация, 
мәтін көмегімен жасалады. Жобаға арнайы жасалған бағдарламалық 
құралдар көмегімен графикалық, бейне, аудио және анимациялық 
объектілерді қосуға болады. C, C++, Java, Visual Basic бағдарламаларымен 
жұмыс жасай алғанда оның мүмкіндігі артады. Жобаның кез-келген 
объектісіне белгілі бір іс-әрекет  тағайындауға болады. Бағдарлама 
объектілерді байланыстыруға болатын алуан түрлі іс-әрекеттерді қамтиды[3].  

AutoPlay Media Studio мүмкіндіктерін плагиндер арқылы кеңейтуге 
болады. Олардың көмегімен бағдарламада жиі қолданатын командаларды 
автоматтандыруға болады. Плагиндер арқылы  анимацияланған мәзір, ағаш 
каталогтар, деректер базасын жылдам құруға, сондай-ақ  басқаруға 
болады[4]. 

Бағдарламаны жүктеуге қойылатын ең аз жүйелік талаптары: 
· Windows 2000, Windows XP, Windows Vista, Windows 7 операциялық 

жүйесі немесе одан жаңа нұсқасы. 
· Pentium 4 процессоры (немесе ұқсас) және жаңа нұсқасы. 
· 256 Мбайт жедел жады немесе одан көп. 
· Экранның кеңейтілуі 1024x768 пиксел немесе одан көп. 
· Түс тереңдігі 16 бит немесе одан да көп. 
· Орнату үшін 100 Мбайт бос дискілік кеңістік. 
· Тінтуір. 
· DirectX 7 немесе кейінгі нұсқасы. 
· Internet Explorer 4.0 немесе одан кейінгі нұсқасы. 
· Adobe Flash Player 8 немесе одан кейінгі нұсқасы. 
· Adobe Reader 8 немесе кейінгі нұсқасы. 
AutoPlay Media Studio бағдарламасында  8 жеке топты таңдап алуға 

болады: 
Object/Page (Объект/бет) — элемент туралы жалпы ақпарат: аты, мәтін, 
шрифт параметрлері, түйме немесе сурет. 

Colors (Түс) — Объектіні әртүрлі күйде бояу: қалыпты, жылжыту, басу 
және ажырату. 



Scrollbars (Жылжыту жолағы) — үлкен өлшемді мәтін терезелері үшін 
тән. Оның стилін, орналасуын: тігінен немесе көлденеңінен орнатуға болады. 

Attributes (Атрибуттері) — объектінің қасиеттері: курсордың түрі, 
негізгі экрандағы элементтің көрінуі және күй көрінісі - қосулы / өшірулі. 

 Position (Орналастыру) — Терезенің жоғарғы сол жақ бұрышына 
қатысты объектілердің орналасуы. 

Sounds (Дыбыстық) — тінтуірді элементке басқанда және оны басқан 
кезде естілетін дыбыстық жол.  

Range (Деңгей) — Индикатор үшін «Минималды / Максимум» және 
«Қадам» ауқымын анықтайды. 
Actions (Әрекет) —бағдарлама орындалатын әрекеттердің түрін анықтайды, 
сол жақ / оң жақ түймені басу, басқа мәзір элементіне ауысу және т.б [5]. 

AutoPlay Media Studio бағдарламасын пайдаланушыға оқу 
материалдарын колдануғағ жасауға көп көмегін тигізеді. Электрондық оқу 
құралдары білім беруді қпараттандырудың  перспективті бағыты және 
олардың болашақта маңызы арта түседі. Электронды қулықтарды құру және 
дамыту қазақстандық білім деңгейін арттырудың негізгі міндеттерінің бірі 
болып табылады. 

